
A.L. 1 tal-2026

ATT DWAR L-IPPJANAR TAL-IŻVILUPP
(KAP. 552)

Regolamenti tal-2026 li jemendaw ir-Regolamenti dwar l-Ippjanar 
tal-Iżvilupp (Proċedura ta’ Applikazzjonijiet u d-Deċiżjoni 

Relattiva) 

BIS-SAĦĦA tas-setgħat mogħtija bl-artikoli 84 u 85 tal-Att dwar
l-Ippjanar tal-Iżvilupp, il-Ministru responsabbli għall-Awtorità tal-
Ippjanar, għamel dawn ir-regolamenti li ġejjin:-

Titolu. 

L.S. 552.13.

1. It-titolu ta’ dawn ir-regolamenti hu r-Regolamenti tal-2026
li jemendaw ir-Regolamenti dwar l-Ippjanar tal-Iżvilupp (Proċedura
ta’ Applikazzjonijiet u d-Deċiżjoni Relattiva) u dawn ir-regolamenti
għandhom jinqraw u jinftiehmu bħala ħaġa waħda mar-Regolamenti
dwar l-Ippjanar tal-Iżvilupp (Proċedura ta’ Applikazzjonijiet u d-
Deċiżjoni Relattiva), hawn aktar ’il quddiem imsejħa r-"regolamenti
prinċipali".

Jemenda r-
regolament 2 
tar-regolamenti 
prinċipali.

2. Fir-regolament 2 tar-regolamenti prinċipali minnufih wara
t-tifsira "screening" għandha tiġi miżjuda t-tifsira ġdida li ġejja:

" "serer stabbiliti legalment" tfisser serer eżistenti jew
koperti bil-permess ta’ żvilupp jew viżibbli fuq ritratti mill-ajru
tal-1978 u li fiż-żewġ każijiet għadhom joperaw;".

Jemenda l-
Iskeda 2 li 
tinsab mar-
regolamenti 
prinċipali.

3. Minnufih wara l-partita Tip 12 fl-Iskeda 2 li tinsab mar-
regolamenti prinċipali għandha tiġi miżjuda l-partita ġdida li ġejja:

"Tip 13 Żviluppi relatati unikament ma’ proġetti tal-enerġija
rinnovabbli jew unikament ma’ installazzjonijiet tal-enerġija
rinnovabbli fuq serer stabbiliti legalment

1. Proġetti ta’ enerġija rinnovabbli fuq il-baħar li jinsabu
f’żoni allokati mill-Gvern għall-enerġija rinnovabbli, u soġġetti għal
awtorizzazzjonijiet preċedenti mid-Direttorat għall-Avjazzjoni Ċivili
fi ħdan l-Awtorità għat-Trasport f’Malta, mir-Regolatur għas-Servizzi
tal-Enerġija u l-Ilma, mill-Awtorità għat-Trasport f’Malta, mill-
Awtorità tal-Ambjent u r-Riżorsi, mid-Dipartiment tas-Sajd u l-
Akkwakultura u mis-Sovrintendenza tal-Patrimonju Kulturali.

2.  Proġetti ta’ enerġija rinnovabbli solari fuq l-art li jinsabu
f’siti kif imfissra fil-Politika dwar Solar Farms u soġġetti għal
awtorizzazzjonijiet preċedenti mid-Direttorat għall-Avjazzjoni Ċivili
fi ħdan l-Awtorità għat-Trasport f’Malta, mir-Regolatur għas-Servizzi
tal-Enerġija u l-Ilma, mill-Awtorità tal-Ambjent u r-Riżorsi u mis-
Sovrintendenza tal-Patrimonju Kulturali għal siti f’proprjetajiet
skedati u siti li jinsabu fil-viċinanzi ta’ binjiet skedati, ħlief għal
proġetti rinnovabbli mhux solari fuq l-art.

3. Installazzjonijiet ta’ enerġija li tiġġedded biss u fuq serer
stabbiliti legalment soġġetti għal konsultazzjoni mal-Kumitat
Konsultattiv tal-Agrikoltura fil-perjodu stipulat fir-regolament
11(2)(b).".

